
Shivaramakrishnasudhikritam Jalakantheshvara Shatakam

ಶಿವರಾಮಕೃಷ್ಣಸುಧೀಕೃತಂ ಜಲಕಂಠೇಶ್ವರಶತಕಂ

(32)

ಓಂ ಶ್ರೀಗಣೇಶಾಯ ನಮಃ .
ವಾಣೀಶಪ್ರಮುಖಾಖಿಲಾಮರಶಿರೋರಾಜತ್ಕಿರೀಟಾಂಚಲ-

ಪ್ರೋತಸ್ಫೂರ್ಜದಮಂದದಿವ್ಯಮಣಿಭಾಭಾಸ್ವತ್ಪದಾಂಭೋರುಹಂ .

ಕುಂದೇಂದುದ್ಯುತಿಜಿಷ್ಣುಪಾದನಖರಪ್ರೋದ್ಯತ್ಪ್ರಭಾಸುಂದರಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 1..

ಕಾರುಣ್ಯಾರ್ದ್ರಕಟಾಕ್ಷವೀಕ್ಷಣಲವೈರುದ್ಗಾಢನಿರ್ಮಾಪಿತ-
ತ್ರೈಲೋಕ್ಯಂ ಸ್ಫುರದಭ್ರವಾರಣಗತಿಂ (ಲೇಖಾವಲಿ)ದೇವಾಸುರೈರ್ವಂದಿತಂ .

ಸೇವಾನಮ್ರಸುರೇಂದ್ರಮೌಲಿಮಧುಪವ್ಯಾಲೀಢಪಾದಾಂಬುಜಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 2..

ಉನ್ಮತ್ತದ್ವಿಪರಾಜಪರ್ವತಮಹಾದಂಭೋಲಿಧಾರಾವಹಂ
ನಿರ್ವೇಲೋದಯಮದ್ವಯಂ ಸುರುಚಿರಾಕಾರಂ ಕೃಪಾಶೇವಧಿಂ .

ವೈಯಾಘ್ರೀಂ ತ್ವಚಮಾಯತಾಂ ಚಟಪಟಧ್ವಾನಾಂ ವಸಾನಂ ಕಟೌ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 3..

ನಾನಾವೇದಶಿರೋಭಿರುನ್ನತಗುಣೈಃ ಸಂವೇದ್ಯಮುದ್ಯತ್ಪ್ರಭಂ
ಕೈಲಾಸಾಚಲಸೌಧಸೀಮ್ನಿ ಸತತಂ ಖೇಲಂತಮುಚ್ಚೈಸ್ತರಾಂ .

ಅಚ್ಛಾಭೀ ರುಚಿಭಿರ್ದಿಶಾಮಪಿಮುಖಂ ಕುರ್ವಂತಮಾಪಾಂಡರಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 4..

ನೀಹಾರಾಚಲಕನ್ಯಯಾ ಸಹ ತಯಾ ನಿತ್ಯಂ ಸಮಾಲಿಂಗಿತಂ
ನಿತ್ಯಾನಂದಮನಂತಮಾದಿರಹಿತಂ ಶ್ರೀನೀಲಕಂಠಂ ಶಿವಂ .

ಯಕ್ಷೇಶಾಯ ನಿಧಿಪ್ರದಂ ನಿಜಪದಾನಮ್ರಾಯಮುಕ್ತಿಪ್ರದಂ (ಸಾಯುಜ್ಯದಂ)
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 5..

ಆಧಾರಾದಿಷು ಮಂಟಪೇಷು ಚ ಮಿಥೋ ಭಿನ್ನೇಷು ನಾನಾತ್ಮನಾ
ನಾನಾಶಕ್ತಿಭಿರನ್ವಿತಸ್ತನುಭೃತಾಂ ದೇಹಾಭಿಧಾನೇ ಪುರೇ .

ನಾಡ್ಯಾ ಯಸ್ತು ಸುಷುಮ್ನಯಾ ಪರಿಚಿತಸ್ತದ್ಬ್ರಹ್ಮರಂಧ್ರಂಗತೋ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 6..

ಯೇನಾನಾಹಿ ಜಟಾಕಟಾಹಕುಹರೇ ಗಂಗಾ ಚ ತತ್ತಾದೃಶೀ
ಯೇನಾದಾಹಿ ಲಲಾಟನೇತ್ರದಹನಸ್ಯಾರ್ಚಿರ್ನಿಕಾಯೈರಜಃ .
ಯಸ್ಯಾಂಘ್ರೀ ಭಜತೇ ಜನಾಯ ಜಗತೀಶ್ಲಾಘ್ಯಾ ದದಾತೇ ಶ್ರಿಯೋ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 7..

ಯಸ್ಯ ಸ್ಮೇರಕಟಾಕ್ಷವೀಕ್ಷಣಬಲಾತ್ ತ್ರೈಲೋಕ್ಯಸಂರಕ್ಷಣಂ
ಸಂಪ್ಲೋಷಸ್ತಿಸೃಣಾಂ ಪುರಾಮಿವ ಪುನಸ್ತಸ್ಯ ಕ್ಷಣಾಜ್ಜಾಯತೇ .

ಯಸ್ಮಾದಸ್ಯ ಸಮುದ್ಭವಶ್ಚ ಪೃಷತಾಂ ವಾರಾಮಿವಾಧೀಶಿತು-
ರ್ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 8..

ಯಃ ಕಾಲಂ ಪ್ರಪಿಪೇಷಯಂ ಗಿರಿಸುತಾ ಶಿಶ್ಲೇಷಯೇನ ಸ್ಮರೋ
ನಿರ್ದಗ್ಧಃ ಪರಮಾರ್ಥಶಾಸ್ತ್ರಕುಶಲಾ ಯಸ್ಮೈ ನಮಸ್ಕುರ್ವತೇ .

ಯಸ್ಮಾನ್ನಾನ್ಯದಿದಂ ಚಯಸ್ಯ ಕಲಯಾಯಸ್ಮಿನ್ ಪುನರ್ಲೀಯತೇ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 9..

ಪಾಶಗ್ರಸ್ತಶಿರೋಧಿಮಪ್ಯಥ ನಿಜಸ್ವೀಯಾಂಘ್ರಿಪಂಕೇರುಹ-

ದ್ವಂದ್ವಾರ್ಚೈಕಪರಂ ಮೃಕಂಡುತನಯಂ ವಿಶ್ವೈಕಸಾಕ್ಷೀ ಹಿಯಃ .
ಸದ್ಯಃ ಪ್ರೋದ್ಯದಮಂದಸಂತತಕೃಪಾಸಾರಸ್ತಥಾಪಾಲಯದ್
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 10..

ಚಂದ್ರಾರ್ಕಾನಲವಿದ್ಯುತಃ ಸುರುಚಯೋಯಸ್ಯಾಂಶಭಾಸಾಶ್ರಿತಾಃ
ಚೇಷ್ಟಂತೇ ಯದನುಪ್ರವೇಶವಶತಃ ಸತ್ಯಂ ಜಗಂತ್ಯಂಜಸಾ .

ಯದ್ಬೋಧಾಯಮುನೀಶ್ವರಾಶ್ಚಿರತರಂ ತೀವ್ರಂ ತಪಃ ಕುರ್ವತೇ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 11..

ಯಃ ಕಲ್ಪದ್ರುಮಮೂಲಭೂತಲಮಲಂಕುರ್ವಂಶ್ಚತುರ್ಭಿಃ ಸ್ವಕೈ-
ರಿಷ್ಟಾರ್ಥಾಭಯಕೃಷ್ಣಸಾರಪರಶೂನ್ ಹಸ್ತೈರ್ದಧಾನಃ ಕ್ರಮಾತ್ .

ವಾಮಾಂಗಸ್ಥಿತಯೋಮಯಾ ಕೃತಪರೀರಂಭೋತ್ಸವಃ ಶೋಭತೇ

ಯಃ ಶುದ್ಧಸ್ಫಟಿಕೋಪಮೇನ ವಪುಷಾ ಸರ್ವಾ ದಿಶಃ ಶೋಭಯನ್
ಸೋಮಾಸ್ಕಂದವಿನಾಯಕಃ ಸಹ ಗಣೈಃ ಕೈಲಾಸಶೈಲಾಂಗಣೇ .

ದೇವೈರ್ವಿಷ್ಣುಪುರೋಗಮೈರಪಿಯಥಾಕಾಲಂ ಮುಹುಃ ಸೇವ್ಯತೇ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 13..

ಜಾತ್ಯಂಧೋಽಪಿ ಮಹಾಜಡೋಽಪಿ ವಿಗಲತ್ಪ್ರಾಣೋಽಪಿ ನಿಃಸ್ವೋಽಪಿ ವಾ
ರೋಗಾರ್ತೋಽಪಿ ಭಯಾಕುಲೋಽಪಿ ಸುತರಾಂ ಪ್ರಾಪ್ತೋಽಪಿ ಕಷ್ಟಾಂ ದಶಾಂ .

ಯತ್ಸೇವಾಸಮಕಾಲಮೇವ ಲಭತೇ ವಾಂಛಾನುಕೂಲಂ ಫಲಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 14..

ಯತ್ಪಾದಾಂಬುಜದರ್ಶನಾಯ ಸ ಹರಿಃ ಪಾತಾಲಲೋಕಾನಧಃ
ಪ್ರಾವಿಶ್ಯಾಭಿಗವೇಷಯನ್ನಪಿ ಮನಾಗಪ್ರಾಪ್ಯ ಕಾಮಂ ಪುನಃ .

ವೇಧಾಃ ಸರ್ವಚರಾಚರವ್ರಜವಿಧಾದಕ್ಷೋಽಪಿಯನ್ಮಸ್ತಕಾ-
ಲೋಕಾಯ ಸ್ಫುಟಮೂರ್ಧ್ವಲೋಕಮಖಿಲಂ ಗತ್ವಾಪಿ ಭೂಯಃ ಪತನ್ .

ಭ್ರಶ್ಯತ್ಕೇತಕಸಂಗತೋಽನೃತಗಿರಾ ಸ್ಥಾನಾರ್ಚನೈರ್ವರ್ಜಿತೋ

ಯಾಗಂ ಭೂಪರಿಚಂಕ್ರಮಂ ನಿರಶನಂ ತೀರ್ಥಾಭಿಷೇಕಂ ಮುಹುಃ .
ದಾನಾನಿ ಪ್ರಥಿತಾನಿ ಷೋಡಶ ಮಹಾರಾಜಾಶ್ಚ ಭೋಗತ್ಯಜೋ

ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 23..

ಯಂ ಧ್ಯಾಯನ್ಮನಸಿ ಕ್ಷಣಂ ಗಿರಿಜಯಾ ಗಾಢೋಪಗೂಢಂ ಪ್ರಭುಂ
ಸಸ್ಕಂದಂ ಸವಿನಾಯಕಂ ಸುರಗಣಾಧ್ಯಕ್ಷಂ ಮಹೋಕ್ಷಾಶ್ರಯಂ .

ವೇದಾಂತಾ ನಿಖಿಲಾಯಮೇವ ಪರಮಾತ್ಮಾನಂ ಸಮಾಚಕ್ಷತೇ
ಯತ್ತತ್ತ್ವಾವಗಮಾಯ ನಿಶ್ಚಿತಧಿಯೋಮುಹ್ಯಂತಿ ನಾನಾಗಿರಾ .

ಶುದ್ಧಂ ಬುದ್ಧಮನಂತಮುಜ್ಝಿತಗುಣಂ ಶಂಸಂತಿಯಂ ಚಾಗಮಾ
ವಂದೇ ತಂ ಜಲಕಂಠದೇವಮನಿಶಂ ಚಂದಾರುಚಿಂತಾಮಣಿಂ .. 26..

ಕೋಪವ್ಯಾಕುಲಿತೇನ ದಾರುಕವನೇ ಸಂಸ್ಥಾಸ್ನುನಾ ಭೂಸುರ-

ವ್ರಾತೇನೇರಿತಯೋರ್ಮಹಾಬಲಯುಜೋಃ ಶಾರ್ದೂಲಮತ್ತೇಭಯೋಃ .
ಉತ್ಪಾಠ್ಯೋಗಮನೀಯತಾಂ ವಿದಧತೀಂ ಯಃ ಪರ್ಯಧತ್ತ ತ್ವಚಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 27..

ಶತ್ರೂನ್ ಮಾರಯತಾಭಿಚಾರವಿಧಿನಾ ಪ್ರೋತ್ಸಾಹಿತೋ ಹವ್ಯವಾಟ್
ಕ್ಷೋಣೀದೇವಗಣೈಸ್ತ್ವಿಷಾ ದಶ ದಿಶಃ ಸಾಟೋಪಮಾಹಿಂಡಯನ್ .

ಯೇನಾದಾಯ ಕರೇಣ ಲೋಚನಪದಂ ನಿನ್ಯೇಽಧಿಫಾಲಾಂತರಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 28..

ಯಸ್ಯಾಗಾರತಿ ಕಾನನಂ ಪಿತೃಪತೇರುಂಚೈರ್ಮಣೀಹಾರತಿ
ಗ್ರೀವಾಯಾಂ ಫಣಿನಾಂ ಕುಲಂ ಹಿಮಕರೋ ಬಾಲಃ ಸದಾಪೀಡತಿ .

ಭಸ್ಮಾಲೇಪತಿ ದಂತಿಚರ್ಮ ವಸನತ್ಯುಕ್ಷಾ ಮಹಾನ್ ವಾಹತಿ

ಯೇನಾದಾಹಿ ಪುರತ್ರಯಂ ಮದನವದ್ಯೇನೋದ್ಧೃತಂ ಚಂದ್ರವದ್
ಗಂಗಾಂಭಃ ಶಿರಸಿ ಪ್ರಸರ್ಪತಿ ತನೌ ಯಸ್ಯಾಹಿರಾಡ್ ಭಸ್ಮವತ್ .

ಯಸ್ಯ ಪ್ರೀತಿಪದಂ ಭವತ್ಯನುಕಲಂ ನಂದೀಶ್ವರಃ ಸ್ಕಂದವದ್

ಇಂದ್ರಾಗ್ನೀ ಯಮಮಿತ್ರಮಾರುತಹರಿಬ್ರಹ್ಮಾದಿ ಮುಖ್ಯಾನ್ ಸುರಾ-
ನೇಕಂ ಯಂ ಪರಮಾಮನಂತಿ ಬಹುಧಾ ವಿಪ್ರಾಸ್ತು ವಿಜ್ಞಾನಿನಃ .
ಇಂದ್ರಂ ಮಿತ್ರಮಿತಿ ಶ್ರುತಿಃ ಸುಮಹತೀ ತತ್ರಾಸ್ತಿ ಮಾನಂ ಮಹದ್
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 33..

ಧ್ಯಾಯಂತೋ ಹೃದಯಾರವಿಂದಕುಹರೇ ಯಂ ಸಾಧುಬುದ್ಧಯಾ ಜನಾಃ
ಪುಣ್ಯಂ ಸ್ವನ್ನಮುಪಸ್ಕೃತಂ ರಸನಯಾ ಗೃಹ್ಣಂತಿ ಷಡ್ಮೀ ರಸೈಃ .
ಅನ್ಯೇ ಹಂತ ಮಲಾಶಿನೋ ಗಮನಿಕಾ ತತ್ರಾಂತರಿಚ್ಛಂತಿವಾಗ್
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 34..

ಚಂಡಾಲೋಽಪಿ ಶಿವೇತಿ ವರ್ಣಯುಗಲಂಯದ್ವಾಚಕಂ ವ್ಯಾಹರನ್
ಸಂಭಾಷಾಸಹಜಗ್ಧಿಕಾರ್ಹ ಇತಿ ಹಿ ಬ್ರೂತೇ ಶ್ರುತಿರ್ಜಾಗ್ರತೀ .

ಯಶ್ಚಾಂಡಾಲ ಇತಿ ದ್ವಿಜೋ ಯದಿ ಕಿಲ ಬ್ರೂಯಾತ್ ಕಿಮತ್ರೋಚ್ಯತಾಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 35..

ಶ್ರೀಕಂಠೇತಿ ವೃಷಧ್ವಜೇತಿ ಗಿರಿಜಾಕಾಂತೇತಿ ಭೂತಾಧಿಪೇ-
ತ್ಯುಗ್ರೇತಿ ಸ್ಮರಸೂದನೇತಿ ಗಿರಿಶೇತೀಶೇತಿ ಶಂಭೋ ಇತಿ .

ಯನ್ನಾಮಾನಿ ಸಕೃತ್ ಪಠನ್ನಪಿ ಜನಃ ಪ್ರಾಪ್ನೋತಿಮೋಕ್ಷಶ್ರಿಯಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 36..

ಪಾಪಾನಾಮಧಿವಾಸಭೂರಪಿ ಜನೋ ಯಸ್ಮಿನ್ ಪ್ರಭಾಭಕ್ತಿಭಾ-
ಗೇಕಂ ವಾ ಕ್ಷಣಮಾಶು ಮುಕ್ತದುರಿತಧ್ವಾಂತೋ ನಿತಾಂತೋಜ್ಜ್ವಲಃ .
ಯೋಗೀವ ಪ್ರತಿಪದ್ಯ ಪಶ್ಚಿಮದಶಾಂ ಪ್ರಾಪ್ನೋತಿ ದಿವ್ಯಂ ಪದಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 37..

ಯಚ್ಛ್ರುದ್ಧಾಂತಸದೇಶಸಹ್ಯತನಯಾತೀರದ್ರುಮಾಲೋಕನ-

ಧ್ವಸ್ತಾಶೇಷಮಹಾಘಪಂಜರಕುಟೀಗಾಢಾವೃತಾನಾಂ ನೃಣಾಂ .

ತಸ್ಮಿನ್ನೇವ ಜನುಷ್ಯತರ್ಕಿತಪದಂ ಬ್ರಹ್ಮಾವಬೋಧೋತ್ಸವೋ

ಮಷ್ಟೈಶ್ಚರ್ಯಮುದಾರಚಾರುಕವಿತಾಸಾಮ್ರಾಜ್ಯಮುಂಜೈಃಪದಂ .

ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 39..

ಲೋಕಾನಾಮಪಕಾರಿಣೇ ನಿಶಿಚರಾಧೀಶಾಯಮೂರ್ಧ್ನಾ ದಶಾ-
ಪ್ಯುತ್ಕೃತ್ಯ ಸ್ವಪದಾಂಬುಜನ್ಮಯುಗಲೀಮಭ್ಯರ್ಚತೇ ಯಃ ಪುರಾ .

ತ್ರೈಲೋಕ್ಯಾಘಿಪತಾಮನನ್ಯಸದೃಶೀಂ ಪ್ರಾದಾತ್ ಕೃಪಾಂಭೋನಿಧಿ-

ಸರ್ವೋವಂಬುಧಿಕನ್ಯಕಾಪರಿಬೃಢಪ್ರಷ್ಠೇಷು ದೇವೇಷ್ವಪಿ .

ತ್ವಂ ದೇವೇಷ್ವಿತಿ ವೇದ ಏವ ಗಮಕೋ ಯಸ್ಯಾಸ್ತಿ ತತ್ರಾಗ್ರಹೋ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 41..

ಯಸ್ಮಿನ್ ಭಕ್ತಿಮಪಾಸ್ತಸರ್ವವಿಷಯಃ ಕೃತ್ವಾ ಕ್ಷಣಾರ್ಧಂ ಜನ-

ಶ್ಚಿತ್ತೇ ಧ್ಯಾಯತಿ ಚೇನ್ನಿತಾಂತಮಲಿನಸ್ವಾಂತೋಽಪ್ಯಶಾಂತೋಽಪಿ ಸಃ .
ಸದ್ಯೋ ಮುಕ್ತಸಮಸ್ತಬಂಧನಿಕರಃ ಸರ್ವಶ್ರಿಯಾಮಾಕರೋ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 42..

ಯನ್ನಾಮಸ್ಮೃತಿಲಬ್ಧತುಂಗವಿಭವಾಃ ಸರ್ವೇಽಪಿ ದಿಕ್ಪಾಲಕಾ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 43..

ಯಸ್ಯೋನ್ಮತ್ತಜಲಂಧರಾಸುರಪತಿಪ್ರಾಣಾಪಹರ್ತುಃ ಪ್ರಭೋಃ
ಕಾರುಣ್ಯೇನ ವಿಜೃಂಭಿತೇನ ಸ ಮಹಾವಿಷ್ಣುಶ್ಚ ಚಕ್ರಾಯುಧಂ .

ಸಂಪ್ರಾಪ್ಯ ಪ್ರಬಲೋದ್ಧತಾನಪಿ ದನೋಃ ಪುತ್ರಾನ್ ನಿಹಂತ್ಯಂಜಸಾ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 44..

ಕ್ಷೀರಾಂಭೋನಿಧಿಮಂಥನೋತ್ಥಿತಜಗನ್ನಿರ್ದಾಹಿಹಾಲಾಹಲ -

ಜ್ವಾಲಾಲೀಢಮುಕುಂದಸೇವಿತಪದದ್ವಂದ್ವಃ ಕೃಪಾಶೇವಧಿಃ .
ಯಸ್ತಾದೃಕ್ಷಮಪಿ ಕ್ಷಣೇನ ಕಬಲೀಚಕ್ರೇ ವಿಷಂ ವಿಸ್ತೃತಂ

ಯಸ್ಯ ಸ್ಮೇರಲಲಾಟಲೋಚನಶಿಖಾಲೇಶೇನ ಲಗ್ನಾಃ ಪುರ-

ಸ್ತಿಸ್ರೋಽಪಿ ಪ್ರಥಿತಾಸ್ತ್ರಿಲೋಕಹನನಕ್ರೀಡಾಧುರೀಣಾ ಅಪಿ .

ಹಂತ ಪ್ರಾಹುಣಿಕಾಃ ಕೃತಾಂತನಗರೀಸೀಮ್ನಃ ಕ್ಷಣೇನಾಭವನ್

ಗಂಗಾ ಸಾಪಿ ಪುರಾ ಭಗೀರಥಮಹೀಪಾಲಾರ್ಥಿತಾ ಸಂಭ್ರಮಾ-
ದಾಯಾಂತೀ ಸಹಸಾವಲೇಪಭರಸಂಕ್ರಾಂತಾಂತರಂಗಾ ಭೃಶಂ .

ಯಸ್ಯೋನ್ನದ್ಧಜಟಾಗ್ರಸೀಮ್ನಿ ಪತಿತಾ ಕುತ್ರಾಪಿ ಲೀನಾಭವದ್
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 47..

ಮತ್ತೋಽಪ್ಯುಜ್ಝಿತಸತ್ಕ್ರಿಯೋಽಪಿ ಸತತಂ ಧೂರ್ತೋಽಪಿ ಸಂಪೂರುಷ-

ದ್ರೋಹಾಚಾರರತೋಽಪಿ ಹಂತ ನಿಧನಂ ಪಿತ್ರೋಸ್ತು ಕುರ್ವನ್ನಪಿ .

ಯಲ್ಲಿಂಗಕ್ಷಣಸೇವನೇನ ಸಕಲಾಘೌಧಾಜನೋ ಮುಚ್ಯತೇ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 48..

ಯಸ್ಮೈ ದ್ರೋಹಮಮರ್ತ್ಯರಾಜವಚನಪ್ರೋತ್ಸಾಹಿತೋ ಮನ್ಮಥಃ
ಕರ್ತುಂ ಮೂಢಮತಿರ್ಧನುಷ್ಯಪಿ ಶರಂ ವ್ಯಾಪಾರಯನ್ನಂಜಸಾ .

ಸರ್ವೇಷಾಮಮೃತಾಶಿನಾಮಪಿ ಪುರೋ ಭಸ್ಮಾವಶೇಷೋಽಭವದ್
ವಂದೇ ತಂ ಜಲಕಂಠ ದೇವಮನಿಶಂ ವಂದಾರುಚಿಂತಾಮಣಿಂ .. 49..

ಯಲ್ಲಿಂಗೇ ಚುಲುಕೋದಕಂ ಸಕೃದಪಿ ಕ್ಷಿಪ್ತ್ವಾ ವಿಧಿಂ ವಿಸ್ಮರನ್
ಬಿಲ್ವಸ್ಯಾಪಿ ದಲಂ ಕಿಮಪ್ಯಹಹ ಚೇತ್ ತತ್ರ ಕ್ಷಿಪೇದ್ ದೇಹವಾನ್ .

ಸ ಪ್ರಾಪ್ನೋತಿ ಪುನರ್ಭವಂ ನಹಿ ಭುವಿ ವ್ಯಾಧೋಽತ್ರ ದೃಷ್ಟಾಂತತೋ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 50..

ಸ್ನಾನೌಪಾಸನವೇದಶಾಸ್ತ್ರಕಥಿತಾಚಾರಪ್ರಮತ್ತೋಽಪಿ ವಾ
ಪಂಚಾನಾಮಪಿ ವಾಸಭೂರಪಿ ಚಿರಾದಧ್ಯೂಷುಷಾಮಂಹಸಾಂ .

ಯತ್ರ ಕಾಪಿ ಚ ಪರ್ಯಟನ್ಯಮವಶಾತ್ ಪಶ್ಯೇತ್ಯದೀಶತ್ಯಸೌ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 51..

ಸೂತ್ರಾಣಿ ಪ್ರಥಿತಾ (ನಿಯಸ್ಯ ನಟನೇ ಢಕ್ಕೋ) ತ್ಥಿತಾನ್ಯಾದಿತಃ
ಸಂಶೋಧ್ಯೈವ ಚತುರ್ದಶ ಸ್ವಯಮುದಾಹಾರ್ಷೀನ್ಮುನಿಃ ಪಾಣಿನಿಃ .
ಸೂತ್ರೈರಾತ್ಮಕೃತೈಃ ಸ್ಫುಟಾರ್ಥಘಟನಾಂ ಸುಪ್ತಿಪದವ್ಯಾಕೃತಿಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 52..

(ಯಸ್ಯಾ)ನುಗ್ರಹಲಬ್ಧಭೂರಿಮಹಿಮಾ ಪಶ್ಯತ್ಪದಸ್ತಾಪಸಃ
ಶಾಸ್ತ್ರನ್ಯಾಯಮುದಾಜಹಾರ ಸಕಲವ್ಯಾಹಾರಸಂಜೀವನಂ .

ಯತ್ಪಾದಾಬ್ಜಯುಗೀನಮಸ್ಕೃತಿಬಲಾಚ್ಛೌತೀಃ .........
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 53..

ದುರ್ವಾಸಾಶ್ಚ ಪರಾಶರಶ್ಚ ಮಹತಾಮಾದ್ಯೋ ಮುನಿಶ್ಚಾಂಗಿರಾಃ
ಕಣ್ವೋಽತ್ರಿರ್ಭೃಗುಗೌತಮೌ ಕುಶಿಕಜಶ್ಚಾನ್ಯೇ (ಮಹಾಯೋಗಿನಃ) .

(ಯದ್ಭ) ಕ್ತ್ಯಾ ಜಗದುದ್ಭವಸ್ಥಿತಿಲಯೇಷ್ವವ್ಯಾಹತಪ್ರೋದ್ಯಮಾ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 54..

ಯಸ್ಮಿನ್ನೀಶ್ವರತಾಮನನ್ಯಸದೃಶೀಮಾಲೋಕ್ಯ ಸಾ (ಪಾರ್ವತೀ)
————–ಭಕ್ತಿಭಾರಭರಿತಾ ಪ್ರಕ್ಷೋಭಿತಾಪಿ ಸ್ಫುಟಂ .

ಯಸ್ತಾದೃಗ್ಗುಣಗುಂಭಿತಾಂ ಚ ದಯಿತಾಮರ್ಧಂ ನಿನಾಯಾತ್ಮನೋ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 55..

........

ಕಾರುಣ್ಯಾಮೃತಸಾರಪೂರಿತಹೃದಶ್ಲಿಷ್ಯೇತ್ ಕ್ಷಣಂ ಪ್ರಾಣಿನಿ .

ಸ ಕ್ಷೋಣೀವಲಯೇಶ್ವರತ್ವಮಯತೇ ಪಾ .........

ಬಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 56..

ಕಂಠೇ ಯಸ್ಯ ಹಿ ಕಾಲಿಮಾ ಧವಲಿಮಾ ದೇಹೇಽಪಸವ್ಯೇ ಸ್ವಕೇ
ಸವ್ಯೇ ದೀವ್ಯತಿ ನೀಲಿಮಾ ಸುಮಹಿಮಾಯಸ್ಯೈವ ಮೂ (ರ್ತ್ಯಷ್ಟಕೇ) .
(ಯನ್ನಾಮ) ಶ್ರುತಿಮೂರ್ಧ್ನಿ ಭಾತಿ ತಪಸಾಂ ಸೀಮಾ ಸುಧಾಮಾ ಚಯೋ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಮಣಿಂ .. 57..

ಗಂಗಾ ಯಸ್ಯ ಚಿರಾಯ ರಾಜತಿ ಜಟಾಜೂಟೇ (ಽಗಜಾರ್ಧಾಂಗಕೇ
ಸರ್ವಾಂಗೇ)ಷು ಚ ಭಸ್ಮಧೂಲಿರಲಿಕೇ ನೇತ್ರಂ ಜ್ವಲತ್ಪಿಂಗಲಂ .

ವೈಯಾಘ್ರಂ ವಸನಂ ಪುನಃ ಕಟಿತಟೇ ಚರ್ಮ ಸ್ಫುರತ್ ಕರ್ಕಶಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರೂಚಿಂತಾಮಣಿಂ .. 58..

........ ಗಮಯಂಮಹಃ ಸಗರಿಮೋತ್ತುಂಗೇ ಕುಚಕ್ಷ್ಮಾಧರೇ
ಮಧ್ಯೇ ಸಕ್ರಶಿಮೋಲ್ಲಸತ್ತರುಣಿಮ ಸ್ವಾಂಗೇಷು ಸರ್ವೇಷ್ವಪಿ .

ಗಾತ್ರೇ ನೀಲಿಮಶಾಲಿ ಚಾ ........ಲೋಚನೇ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 59..

ಯಸ್ಯ ಸ್ವಾತ್ಮಜಯೋರ್ದ್ವಯೋರ್ಗಜಮುಖಃ ಕಶ್ಚಿತ್ ಪುನಃ ಷಣ್ಮುಖಃ
ಕಶ್ಚಿದ್ ಗೃಹ್ಯಸಮಸ್ತಸಾಧನಚಣೋ ವಂದೀ ........

........ಯಸ್ಯ ವಧೂಟಿಕಾಕಟುಗಣೋದಂತಂ ನಿಶಾಂತಂ ಪುನ-

ರ್ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 60..

ಯಲ್ಲಿಂಗಂ ನಿಖಿಲಾಗಮಸ್ಮೃತಿಪುರಾಣಾದ್ಯೇಷು ಶಾಸ್ತ್ರೇಷು ಚ
........ಚತು)ರ್ಭುಜಮುಖಪ್ರಷ್ಠೈಃ ಸಮಾರಾಧಿತಂ .

ದೃಷ್ಟ್ವಾ ದೈವವಶಾತ್ ಪ್ರದೋಷಸಮಯೇ ಜಂತುರ್ಭವಾನ್ಮುಚ್ಯತೇ
ವಂದೇ ತಂ ಜಲಕಂಠದೇವಮನಿಶಂ ವಂದಾರು ಚಿಂತಾಮಣಿಂ .. 61..

ಕೃತ್ಯಾಕೃತ್ಯವಿವೇಚ ........ನ್ನಾಭಕಃ
ಪೂಜಾವಿಘ್ನವಿಧಾಯಿನಂ ಜನಕಮಪ್ಯಾಹಿಂಡ್ಯ ಚಂಡಃ ಕ್ರುಧಾ .

8 sanskritdocuments.org



ಶಿವರಾಮಕೃಷ್ಣಸುಧೀಕೃತಂ ಜಲಕಂಠೇಶ್ವರಶತಕಂ

ಯಲಿಂಗರ್ಚನಪುಣ್ಯರಾಶಿವಶತಶ್ಚಂಡೇಶತಾಮಾ (ಪ್ತವಾನ್)

ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 62..

ಕಶ್ಚಿದ್ಬಾಲಕದಾರಕಃ ಸ್ವಭವನಪ್ರಾಪ್ತಾತಿಥಿಪ್ರೀಣನೋ
ಮಧ್ಯಾಹ್ನೇಽತಿಥಿರೂಪಿಣಃ ಸ ಜರಠಾಕಾರಸ್ಯ ಯಸ್ಯಾಜ್ಞಯಾ .

.......ಜನುಷಂ ಹಾ ಹಂತ ಮಾಹಾತ್ಮ್ಯ ಭೂ-

ರ್ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 63..

ಕುಂತೀಸೂನುಷು ಮಧ್ಯಮೇನ ಸತಪಶ್ಚರ್ಯೇಣ ಸಂತಾಡಿತಃ
ಕೋದಂಡೇನ ವರಾಹಪೋಷಣಕೃತಾ ಮಧ್ಯೇಶಿರೋ .......

.......ಬಲೋಪಲಾಲಿತಮನಾಃ ಪ್ರೀತ್ಯಾ ಶಮಸ್ಮೈ ದದೌ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 64..

ಆಖೇಟವ್ಯಸನಾಕುಲೋ ವನಚರೋ ಭ್ರಾಂತ್ವಾ ದಿನಾಂತೇ ಮುಹುಃ
ಶ್ರಾಂತಃ ಸಾ .......ಬಿಲ್ವಸ್ಯ ಯಂ ಮೂಲಗಂ .

ಅಭ್ಯರ್ಚ್ಯಾಸ್ಯ ಶಿಫಂ ಗತೋ ವಿಲುಲಿತೈಃ ಪತ್ರೈರ್ವಿಮುಕ್ತಿಂ ಗತೋ
ವಂದೇ ತಂ ಜಲಕಂಡದೇವಮನಿಶಂ ವಂದಾರುಚಿಂತಾಮಣಿಂ .. 65..

ಯನ್ಮೂರ್ತಿಂ .......ಮಪಿ ಧ್ಯಾಯನ್ ಜಡೋಽಪ್ಯುಚ್ಚಕೈ-
ರ್ವಾಚಾಮೋಶ್ವರತಾಮವಾಪ್ಯ ಸಕಲಗ್ರಂಥಾರ್ಥನಿರ್ಣಾಯಕಃ .
ಪ್ರಖ್ಯಾತಂ ಲಭತೇ ಪರಾವರ .......

ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 66..

ಸೌಂದರ್ಯೈಕಪರಾಯಣಂ ಮನಸಿಜಸ್ಯೈಕಾಂತಸಂಜೀವನಂ
ವೇಧಾಃ ಕಾಮಪಿ ಸುಂದರೀಂ ಸುರಕೃತೇ ಸೃಷ್ಟ್ವಾ ಚ ದೃಷ್ಟ್ವಾ ಚ ತಾಂ .

ಯವ್ಧುಂ ತಾದೃಗನುದ್ರವನ್ಮೃಗಮಯೀಂಯೇನಾಶಿರಾಃ ಕಲ್ಪಿತೋ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 67..

ಯಸ್ಯೋದ್ಯಂಚತುರರ್ಣವೀಜಲಮಭೂತ್ ಕಂಠೋಪಕಂಠಂ ಗತಂ
ಭೂಯಃ ಕುಕ್ಷಿಗತಾವನಾಯ ಪಿಬತಾ ತದ್ಯೇನ ಕಂಠೇ ಕೃತಂ .

ಇತ್ಯಾದೀನ್ ಜಲಕಂಠತಾಂ ಪ್ರತಿ ಬುಧಾ ಹೇತೂನ್ ಸಮಾಚಕ್ಷತೇ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 68..

ಆಯಂತಂ ಹರಿಸೇವನಾಯ ವಿಲಸದ್ರುದ್ರಾಕ್ಷಭಸ್ಮಾಂಗಕಂ
ಪಶ್ಯದ್ಭಿಃ ಸ್ವಮಥಾಲಯಂ ಸುಘಟಿತದ್ವಾರಂ ಜಡೈಸ್ತಾಂತ್ರಿಕೈಃ .
ಯದ್ಧಯಾನಾದ್ ವಿದಧೇ ಕ್ಷಣೇನ ವಿವೃತದ್ವಾರಂ ಮುನಿಃ ಕುಂಭಜೋ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 69..

ಸ್ವಾಂ ಪತ್ನೀಮಸುರಾಲಿಪಾಲನಪರಾಂ ನಿಘ್ನಂತಮಪ್ಯಚ್ಯುತಂ

ದೂರಾದೇವ ಸಮಾಗತೋ ಭೃಗುಮುನಿರ್ಭಕ್ತೇಷು ಯಸ್ಯೋತ್ತಮಃ .
ಮರ್ತ್ಯತ್ವಂ ಪ್ರತಿಪದ್ಯ ದಾರವಿರಹೀ ಭೂಯಾ ಇತಿ ಪ್ರಾಶಪದ್
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 70..

ಕ್ಷುಭ್ಯತ್ತುಂಗತರಂಗಸಂಘತಟಿನೀಸಂಘಾತಸಂಘಟ್ಟಿತಂ
ಪಾಥೋಧಿಂಯಮಯಾಂಚಕಾರ ಸಹಿತಂ ಸಂಘೈರ್ಮಹಾಯಾದಸಾಂ .

ರಾಮೋ ಬ್ರಹ್ಮಚತುರ್ಭುಜಾದಿದಿವಿಷದ್ವಂದ್ಯಸ್ಯ ಯಸ್ಯ ಸ್ಮೃತೇ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 71..

ಯತ್ಕಾರುಣ್ಯಕಟಾಕ್ಷವೀಕ್ಷಣಬಲಾವಷ್ಟಂಭವೈಯಾತ್ಯತ-
ಶ್ಚಕ್ರೇ ಸತ್ಯವತೀಸುತಃ ಶ್ರುತಿಶಿರಃಸೂತ್ರಾಣಿಮೋಕ್ಷಾರ್ಥಿನಾಂ .

ಆನಂದಾಯ ನಿರಸ್ತಸರ್ವವಿಷಯಾನಂದಾಯ ನಿರ್ಯತ್ನತೋ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 72..

ಜ್ಯೋತಿಃಶಾಸ್ತ್ರನಿತಾಂತರೂಢನಿಖಿಲಾದೃಷ್ಟಾರ್ಥನಿರ್ಣಾಯಕ-
ಗ್ರಂಥವ್ಯಾಕೃತಿಕೃದ್ ವರಾಹಮಿಹಿರಃ ಖ್ಯಾತೋ ಯದಾರಾಧನಾತ್ .

ಅನ್ಯೇ ಕೇಚಿದತೀಂದ್ರಿಯಾರ್ಥಗಮಕಪ್ರಜ್ಞಾಃ ಪರಜ್ಞಾನಿನೋ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 73..

ಯಃ ಸಂಸಾರದವೇ ದುರಂತವಿಷಯಪ್ಪೋಷೋನ್ನತೇ ಭ್ರಶ್ಯತಾ -

ಮುದ್ಧಾರಾಯ ಸಮೇತ್ಯ ಶಂಕರಪದಂ ವೈಯಾಸಿಕೀನಾಂ ಗಿರಾಂ .

ಭಾಪ್ಯಂ ಜೀವಪರೈಕ್ಯಬೋಧಜನಕಂ ಶಾರೀರಕಂ ನಿರ್ಮಮೇ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 74..

ಆಮ್ನಾಯತ್ರಿತಯಂಯತಃ ಶ್ವಸಿತವತ್ ಪ್ರಾದುರ್ಬಭೂವ ಸ್ಫುಟಂ
ಸರ್ವಾರ್ಥಪ್ರತಿಪಾದಕಂ ದ್ವಿಜಕುಲಾಚಾರಪ್ರತಿಷ್ಠಾಪಕಂ .

ವಿಪ್ರಾನ್ಯಃ ಸ್ವಯಮೇವ ದೇಶಿಕಪದೇ ಸ್ಥಿತ್ವಾ ತದಧ್ಯಾಪಯದ್
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 75..

ಕ್ರೋಧಾದ್ಯಸ್ಯ ಸತೀವಿಯೋಗಕಲುಷಸ್ವಾಂತಸ್ಯ ರೌದ್ರಾಕೃತಿ-
ರ್ಭೂತ್ವಾ ಮಂಕ್ಷು ಕಪರ್ದತಃ ಕಟುತರಃ ಶ್ರೀವೀರಭದ್ರಃ ಪುರಾ .

ದೃಪ್ಯದ್ದೀಕ್ಷಿತದಕ್ಷಶಿಕ್ಷಣಮಧಾದೂರ್ಧ್ವಂ ಸುರಧ್ವಂಸನಾದ್
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 76..

ಯಸ್ಯಾಜ್ಞಾವಶಗಃ ಕ್ರುಧಾಂಧಹೃದಯಃ ಕಾಪಾಲಿಕೋ ಭೈರವಃ
ಕ್ಷೀರಾಂಭೋನಿಧಿಮಧ್ಯಸೀಮ್ನಿ ಫಣಿರಾಡುತ್ತುಂಗಮಂಚೇಶಯಂ .

ಸಂಬೋಧ್ಯ ಸ್ವಪದಾಭಿಘಾತಕಶಯಾ ವಿಷ್ಣುಂ ವ್ಯಧಾದಾಹತಂ
ಬಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 77..

ಸೌರಂ ಮಂಡಲಮಾಸ್ಥಿತಸ್ಯ ಮಹತೋ ದೇವಸ್ಯ ಯಸ್ಯ ತ್ವಿಷಾ

ಗೋಪಾದ್ಯಾನಿ ಜಗಂತಿ ಗಾಢತಮಸಾ ಬದ್ಧಾನಿ ಬುದ್ಧಾನಿ ಚ .

ಸಂಪಶ್ಯಂತಿ ಸಮಸ್ತವಸ್ತುವಿತತಿ ವಿಭ್ರಂಶಿತಾಂ ತತ್ತ್ವತೋ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 78..

ಯಃ ಸವ್ಯಾದುದಪಾದಯನ್ನಿಜತನೋರಂಶಾತ್ ಸರೋಜೇಕ್ಷಣಂ
ಸೃಷ್ಟ್ಯಾದೌ ಕಮಲಾಸನಂ ಸವನಿತಂ ದೇವೋಽಪಸವ್ಯಾದಪಿ .

ಪಶ್ಚಾದೇವ ಚರಾಚರಾತ್ಮಕಮಿದಂ ರೋಮ್ಣಾಂ ಗಣೇಭ್ಯೋ ಜಗದ್
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 79..

ಯಶ್ಚೋಂಕಾರಮಯಃ ಕಖಪ್ರಭೃತಯೋ ವರ್ಣಾಃ ಸ್ವರಾಃ ಷೋಡಶಾ-
ಪ್ಯಾಸನ್ಯತ್ಕಲಯಾ ಪರಾದಿಮಗಿರಾಂ ಜನ್ಮಾಪಿಯಸ್ಮಾದಭೂತ್ .

ನಾದೋ ಬಿಂದುರಪಿ ಪ್ರಭೂತಮಮಲಂ ಸಾರಸ್ವತಂ ಯನ್ಮಯಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 80..

ಭೂತಾನಾಮಪಿ ಪಂಚಕಂಯದುದಯಂ ವಾಯೂ ರವಿಶ್ಚಂದ್ರಮಾ
ವಹ್ನಿರ್ಜಿಷ್ಣುರಿಮೇ ಚರಂತಿ ಪರಿತೋ ಯಸ್ಮಾದ್ ಭಿಯಾ ರೋದಸಿ (?ಸೀ) .
ಮೃತ್ಯುರ್ವೃತ್ತಿಮಶೇಷಮಾರಣಚಣಾಮಾಶಿಶ್ರಿಯೇಯದ್ಗಿರಾ
ವಂದೇ ತಂ ಜಲಕಂಠದೇವಮನಿಶ ವಂದಾರು ಚಿಂತಾಮಣಿಂ .. 81..

ಖ್ಯಾತಂ ಬ್ರಹ್ಮಹಣೋಽಪಿ ನಿಷ್ಕೃತಿಪದಂಯನ್ನಾಮಸಂಕೀರ್ತನಂ
ಯಲ್ಲಿಂಗಾರ್ಚನತಃ ಪದಂ ವಿಧಿಹರೀ ಸೃಷ್ಟಿಸ್ಥಿತೀಶಂಗತೌ .

ಯದ್ಭಕ್ತ್ಯಾ ಮುನಿರಾಚಚಾಮ ಕಲಶೀಜನ್ಮಾ ಮಹಾಂಭೋನಿಧಿಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 82..

ಪ್ರಾಪ್ತೇ ವೈದಿಕವೈರಿಣಾ ಚಿರತರಂ ವಾದೇ ಸ್ವಪಿತ್ರಾ ಸಮಂ
ತ್ರೈಲೋಕ್ಯೇ ಮಿಷತಿ ಪ್ರತಪ್ತಕಠಿನಾಂ ಕಾರ್ಪ್ಣಾಯಸೀಂ ಪೀಠಿಕಾಂ .

ಆರೂಢೇ ಹರದತ್ತಯೋಗಿನಿ ಕೃಪಾಮಾಧತ್ತ ಯಸ್ತಾದೃಶೀಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 83..

ತ್ರೈಲೋಕ್ಯದ್ರುಹಿ ರಾಕ್ಷಸೇ ದಶಮುಖೇ ಸ್ವಾವಾಸರೂಪ್ಯಾಚಲೋ-
ತ್ಕ್ಷೇಪವ್ಯಗ್ರಭುಜೇಽಪಿ ಸಾಮವಚನೈರುಚ್ಚೈರಭಿಷ್ಟೋತರಿ .

ಯಃ ಕಾರುಣ್ಯಭರಂ ಗಿರಾಮವಿಷಯಂ ಗಾಢಂ ನಿಚಿಕ್ಷೇಪಯೋ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 84..

ತಾದೃಗ್ದುರ್ಗತಿದುಃಖಿತೇ ದಶರಥಾಪತ್ಯೇ ವನಾಭ್ಯಂತರೇ
ಪ್ರಾದುರ್ಭೂಯ ಪುರಃ ಸ್ವಯಂ ಪರುವಕೇ ರತ್ನಂ ಯಥಾಢ್ಯೋ ಭುವಿ .

ಯಃ ಪ್ರೀತ್ಯಾ ನಿಧೇ ತಥಾ ಮನುವರಂ ಪಂಚಾಕ್ಷರಂ ಶಂಕರಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 85..

ಕೋದಂಡಂ ಕನಕಾಚಲಃ ಶರವರಃ ಶ್ರೀಶಃ ಫಣೀಂದ್ರೋ ಗುಣಃ
ಸೂತಃ ಪಂಕಜಸಂಭವಃ ಶಶಿರವೀ ಚಕ್ರೇ ರಥಃ ಕಾಶ್ಯಪೀ .

ಯುದ್ಧೇ ಯಸ್ಯ ಪುರಾಂ ತಥಾಪಿ ಹನನೇ ಮಂದಸ್ಮಿತಂ ಕಾರಣಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 86..

ನ್ಯಗ್ರೋಧದ್ರುಮಮೂಲಭೂಮ್ನಿ ವಸತಿಃ ಶ್ರೀದಕ್ಷಿಣಾಶಾಮುಖಃ
ಸವ್ಯಂ ಜಾನು ತದನ್ಯಸಕ್ಥಿನಿ ಚಿರಂ ವಿನ್ಯಸ್ಯ ಚಿನ್ಮುದ್ರಯಾ .

ಮೌನೀ ಬೋಧಯತಿ ಸ್ಮ ಯಸ್ತು ಯಮಿನಾಂ ತತ್ತ್ವಂ ಪದಾರ್ಥಂ ಸ್ಫುಟಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 87..

ಯಃ ಸದ್ಯಸ್ತನದಿವ್ಯಸೌರಮಸುಧಾಸಾರೇಣ ದೇವದ್ರುಹಾಂ
ಸಾಹಿತ್ಯಸ್ಯ ಚಿಕೀರ್ಷಯೈವ ಮಹಿಲಾಕಾರೇ ಹರೌ ಕಾಮುಕಃ .
ಶಾಸ್ತಾರಂ ಸಮಜೀಜನತ್ ಖಲತತೌ ವೋಢಾರಮನ್ವರ್ಥತಾಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 88..

ರುದ್ರಪ್ರಶ್ನವಿಶಿಷ್ಟವಾಕ್ಯಸಮುದಾಯಾದ್ಯಂತವರ್ತೀ ನಮಃ-
ಶಬ್ದಃ ಸರ್ವ ಉದಾರದಿವ್ಯಮಹಿಮಶ್ಲಾಘಾನಿಬದ್ಧಾಶಯಃ .
ಶಾಂತಾಕಾಂಕ್ಷಮನನ್ಯದೇವಸದೃಶೇ ಯಸ್ಮಿನ್ ಪರಂ ಶ್ಲಿಪ್ಯತೇ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 89..

ಯತ್ಪೂಜಾವಿಧಿಮಾಚಚಾರ ನಯನಾಂಭೋಜೇನ ನಾರಾಯಣಃ
ಶೂಲೋದ್ಭಿನ್ನಲಲಾಟನಿರ್ಯದಸೃಜಾ ಯಸ್ಮೈ ವಿತೇನೇ ಬಲಿಂ .

ಭಿಕ್ಷಾದಾನಕೃತೇ ಸ್ವಕಂ ಕಮಲಭೂರ್ಯಸ್ಮೈಕ ಕಪಾಲಂ ದದೌ
ವಂದೇ ತಂ ಜಲಕಂಠದೇವಮನಿಶಂ ವಂದಾರು ಚಿಂತಾಮಣಿಂ .. 90..

ಸಪ್ತಾನಾಂ ಯಮಿನಾಂ ಮತೇನ ತುಹಿನಕ್ಷೋಣೀಧರೋ ಬಂಧುಭಿಃ
ಸಾರ್ಧಂ ಮೇನಕಯಾ ತಥಾ ದಯಿತಯಾ ಪತ್ನಾಯುತೈರ್ದೈವತೈಃ .
ಯಸ್ಮೈ ಸ್ವಾಂ ಪ್ರಣಯಿನೀಂ ಸಮ್ಮಂತ್ರ್ಯ ಚಾರ್ಧಾಂಶಗಾಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 91..

ಯಸ್ಯಾಭೂನ್ನಯನತ್ರಯಂ ಭಗವತೋ ಜ್ಯೋತಿಸ್ತ್ರಯಂ ಭಾಸ್ವರಂ
ಕಲ್ಪೇ ಫಾಲಗತಾಕ್ಷಿಕೋಣವಿಲಸಜ್ಜ್ವಾಲೋತ್ಥಕಾಲಾನಲಃ .
ಯಃ ಕಾರುಣ್ಯರಸಾರ್ದ್ರದೃಷ್ಟಿಕಣಿಕೋದಂಚದ್ರಮಾವಾಕ್ಪತಿ-
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 92..

ಜಾಗ್ರತ್ಸ್ವಪ್ನಸುಷುಪ್ತಿಷು ಪ್ರತಿದಿನಾವಸ್ಥಾಸು ಯೇನೈಕತಾ-
ಮಾತ್ಮಾನಂ ಪ್ರಣಯಂತಿ ಸಂತತಮಹಂಬ್ರಹ್ಮಾಸ್ಮಿವಾಚಾ ಬುಧಾಃ .
ಪ್ರತ್ಯಕ್ಷಂ ಭವಸಿ ತ್ವಮೇವ ಪರಮಬ್ರಹ್ಮತಿ ಯಚ್ಛ್ರಯಸೇ

ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 93..

ಯತ್ರ ಸ್ನಿಹ್ಯತಿ ಮೇ ಮನಃ ಶ್ರುತಿಯುಗಂ ಶುಶ್ರೂಷತೇ ಯತ್ಕಥಾಂ
ಯದ್ಧಾಮೈವ ದಿದೃಕ್ಷತೇಽಕ್ಷಿಯುಗಲಂ ಜಿಹ್ವಾ ಚ ತುಷ್ಟೂಷತೇ .

ತ್ವಗ್ ಘ್ರಾಣಂ ಪರಿರಂಭಣಾಯ ಸಮವಘ್ರಾಣಾಯಯಸ್ಯೇಹತೇ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 94..

ಕರ್ಮಬ್ರಹ್ಮಪದಾರ್ಥಶಬ್ದವಿವೃತಿಃ ಪ್ರಖ್ಯಾಪಿತಾ ಜೈಮಿನಿ -

ವ್ಯಾಸೋದಾರಕಣಾದಪಾಣಿನಿಮುಖೈರಾಚಾರ್ಯವರ್ಯೈಃ ಪರಂ .

ತೇಷಾಂ ತತ್ಕವನಪ್ರಚೋದಕಪರಿಜ್ಞಾನಂ ತು ಯನ್ಮೂಲಕಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 95..

ವೇದಾಶ್ಚ ಸ್ಮೃತಯಶ್ಚ ಯಸ್ಯ ನಯನಾನ್ಯಾಸನ್ ಪುರಾಣಾಗಮಾ
ಬ್ರಹ್ಮಾಂಡೈಕನಿಕೇತನಸ್ಯ ಹೃದಯಂ ಸರ್ವಾಣಿ ಶಾಸ್ತ್ರಾಣಿ ತು .

ಉಚ್ಚೈರ್ವ್ಯಾಪ್ಯ ಚತುರ್ದಶಾಪಿ ಭುವನಾನ್ಯಾತಸ್ಥಿವಾಂಸಂ ಪ್ರಭುಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 96..

ಉಚ್ಚೈರ್ದೇಶಿಕತಾಮವಾಪ್ಯ ಸುಮಹಾನ್ ದೇವೋಽರ್ಧನಾರೀಪ್ರಭುಃ
ಶಿಷ್ಯಾಣಾಂ ಕೃತಿನಾಂ ಶ್ರುತಿಸ್ಮೃತಿಪುರಾಣಾರ್ಥೋಪದೇಶೇಷು ಯಃ .
ಚಿನ್ಮುದ್ರಾಃ ಕರಪಂಕಜೇಽಪ್ಯಭಿನಯನ್ ವಿದ್ಯೋತತೇ ಸರ್ವತೋ
ವಂದೇ ತಂ ಜಲಕಂಠದೇವಮನಿಶಂ ವಂದಾರೂಚಿಂತಾಮಣಿಂ .. 97..

ಪ್ರಾಚಾರ್ಯೋ ಗುರುದೇಶಿಕಾವಿತಿ ಮಹೋಪಾಧ್ಯಾಯ ಆಚಾರ್ಯ ಇ-

ತ್ಯುತ್ಕೃಷ್ಟೋ ಜನಕಃ ಪಿತೇತಿ ಪರಮೋ ಮಂತ್ರೋಪದೇಷ್ಟೇತಿ ಚ .

ಯಃ ಸಂಜ್ಞಾಪದಭೇದತೋ ಹಿ ಬಹುಧಾ ನಿರ್ದಿಶ್ಯತೇ ಪಂಡಿತೈ-
ರ್ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 98..

ನಾನಾಶಾಸ್ತ್ರಪರಿಶ್ರಮಾದಪಿ ಬಹುಗ್ರಂಥಾಲಿವನ್ಯಾಭ್ರಮಾತ್
ಸಂಸಾರಾರ್ಣವಮಜ್ಜನಾದಪಿ ವಧೂಪುತ್ರಾದಿದುಷ್ಟಾಗ್ರಹಾತ್ .

ನಿರ್ವಿಣ್ಣಸ್ಯ ವಿಮುಕ್ತಯೇ ಹ್ಯುನದಿಶತ್ಯಂತೇ ಯ ಓಮಕ್ಷರಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 99..

ಭಕ್ತಾನಾಂ ಸಮಯೇ ಕದಾಚನ (ಪಠೇತ?)ಶ್ವಾಸಾವಧೌ ಸನ್ನಿಧಿಃ
ಪ್ರೈಷೋದಾಹರಣಂ ಶಿವೇತಿ ವಚನಂ ಸ್ವಸ್ಯ ಸ್ಮೃತಿಂ ವಾ ಹೃದಿ .

ಯಃ ಸ್ವಾಮೀ ಘಟಯತ್ಯಯತ್ನಮುದಯತ್ಕಾರುಣ್ಯಪೂರೋರ್ಮಿಲೋ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 100..

ಶುದ್ಧಂ ಬುದ್ಧಮಬದ್ಧಮವ್ಯಯಮಜಂ ದಾಂತಂ ಪ್ರಶಾಂತಂ ಮಹಃ
ಕಾಂತಂ ಸಂತತಮಂತಕಾರಿಮನಧೋದಂತಂ ಮಹಾಂತಂ ಪರಂ .

ನಿತ್ಯಂ ನಿರ್ಮಲಮೇಕಮಾದ್ಯಮಜಡಂ ಸತ್ಯಾವಬೋಧಾತ್ಮಕಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 101..

ದುಃಖಾರ್ತೇಷು ದಯಾವತಾ ನತಿಕೃತಾಮಾನಂದವೇಣೀಕೃತಾ
ಪ್ರಾಲೇಯಾಚಲಕನ್ಯಯಾ ವಿಹರತಾ ಚಾಂದ್ರೀಂ ಕಲಾಂ ಬಿಭ್ರತಾ .

ಭಸ್ಮೋದ್ಧೂಲಯತಾ ಜಗಂತಿ ವಹತಾ ಯೇನಾತ್ತನಾಥಾ ವಯಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರೂಚಿಂತಾಮಣಿಂ .. 102..

ಧ್ಯೇಯೋಯಸ್ತು ಮುಮುಕ್ಷುಭಿಶ್ಚಿರತರಂ ಚಿತ್ತೇ ನಿರಸ್ತೈಷಣೈ-
ರ್ವಂದ್ಯೋ ಭಾಸ್ಕರಮಂಡಲೇ ಪ್ರವಿಲಸನ್ಮೂರ್ತಿಃ ಫಲಾರ್ಥೇ ಚಯಃ .
ಯಃ ಸರ್ವೈರಭಿನಂದ್ಯತೇ ಮುನಿಗಣೈಃ ಶ್ರೀದಕ್ಷಿಣಾಶಾಮುಖೋ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 103..

ನಾಂತೋ ಯಸ್ಯ ನ ಜನ್ಮ ಚಾಸ್ತಿ ನ ಪಿತಾ ಮಾತಾ ಚ ನ ಭ್ರಾತರೋ
ನೋ ಸಂತಿ ಕ್ವಚನ ಸ್ವಸಾರ ಉತ ನ ಸ್ನಿಗ್ಧಾಶ್ಚ ನೋ ಬಾಂಧವಾಃ .
ಕಿಂತ್ವೇಕಾ ದಯಿತಾಸ್ತಿ ಸರ್ವಫಲಸಂಧಾತ್ರೀ ವಪುರ್ಹಾರಿಣೀ
ವಂದೇ ತಂ ಜಲಕಂಠದೇವಮನಿಶಂ ವಂದಾರು ಚಿಂತಾಮಣಿಂ .. 104..

ಆಪೋ ಗಂಧವಹೋ ವಿಹಾಯಸಮಣಿರ್ವೈಶ್ವಾನರಶ್ಚಂದ್ರಮಾ
ಯಜ್ವಾ ಭೂಮಿರನಂತಮಿತ್ಯತಿತರಾಮಾಮ್ನಾತಭಿನ್ನಾಭಿಧಾ .

ಯನ್ಮೂರ್ತಿಃ ಪುನರೇಕಿಕಾಪಿ ಜಗತಿ ಪ್ರಖ್ಯಾತಿಮೇತ್ಯಷ್ಟಧಾ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 105..

ಅನ್ವಿಷ್ಟೇ ನಿಖಿಲೇಽಪಿ ವೇದನಿಚಯೇ ಕುತ್ರಾಪಿ ನ ಶ್ರೂಯತೇ
ಯಸ್ಯೋತ್ಪತ್ತಿಕಥಾಥವಾ ಲಯಕಥಾ ಸಾಂಬಸ್ಯ ಸರ್ವಾತ್ಮನಃ .
ತತ್ತಾದೃಕ್ಷಮನಾದಿಮಧ್ಯನಿಧನಂ ತಾಪತ್ರಯಧ್ವಂಸಿನಂ
ವಂದೇ ತಂ ಜಲಕಂಠದೇವ ಮನಿಶಂ ವಂದಾರುಚಿಂತಾಮಣಿಂ .. 106..

ರುದ್ರಾಕ್ಷಾನ್ ದಧತಂ ತ್ರಿಪುಂಡ್ರವಿಲಸತ್ಫಾಲಂ ಜಟಾಮಂಡಲ-

ಶ್ಲಿಪ್ಯದ್ದೇವತರಂಗಿಣೀಶಶಿಕಲಾಚಕ್ಷುಃಶ್ರವೋವಲ್ಲಭಂ .

ಉನ್ಮತ್ತಪ್ರಸವಾವತಂಸಮುದಯನ್ಮಂದಸ್ಮಿತಾಲಂಕೃತಂ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 107..

ಭಕ್ತಾದ್ಯಸ್ಯ ಬಿಭೇತಿ ಮೃತ್ಯುರಿಹಯತ್ತತ್ಪ್ರೀತದೇವಾಯನಂ
ಮಾರ್ಕಂಡೇಯಮುನಿಂ ವಿಕೃಷ್ಯ ಯದನುಧ್ಯಾನೈಕವದ್ಧಾಶಯಂ .

ಕುಪ್ಯತ್ಸ್ವಾಮಿಪದಾಭಿಘಾತವಿದಲದ್ವಕ್ಷಃಸ್ಥಲಃ ಪ್ರಾಗಭೂದ್
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 108..

ಕಾವೇರೀಪುರಿ ಸಹ್ಯಜಾತಟಭುವಿ ಪ್ರಾಕಾರತಃ ಪೂರ್ವತಃ
ಸ್ವಾಮೀ ಕುಂಭಭವೇನಯಃ ಖಲು ಪುರಾ ಸಂಸ್ಥಾಪಿತಃ ಪ್ರಾಕ್ತನಃ .

ತತ್ರತ್ಯಾನವನೀಸುರಾನವನಿಪಾನನ್ಯಾಂಶ್ಚ ರಕ್ಷತ್ಯಸೌ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 109..

ಯಃ ಶ್ರೀದೋಡ್ಡಯಭೂಮಹೇಂದ್ರಹೃದಯಂ ಪ್ರಾವಿಶ್ಯ ಸಂಬೋಧ್ಯ ಚ
ತ್ರಾಯಸ್ವ ದ್ವಿಜಸಂಘಮಿತ್ಯತಿತರಾಮಾಕಾರಯಿತ್ವಾ ಚ ತಂ .

ತತ್ ತತ್ಸೇವನಕೈತವಾದನುದಿನಂ ಕಾಲದ್ವಯೇ ತ್ರಾಯತೇ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 110..

ಯಸ್ಯಾಭೂತ್ ತುಹಿನಾಚಲೇಂದ್ರತನಯಾ ಸಾ ಪಾರ್ವತೀ ವಲ್ಲಭಾ
ಯೋಗಕ್ಷೇಮವಿಚಾರಣೇಽತಿನಿಪುಣಾ ತಸ್ಯಾಃ ಸಖೀ ಸಾಜಾ .

ನಂದೀ ಮಂತ್ರಿವರಃ ಪ್ರಭುಃ ಪ್ರತಿದಿನಂ ಛಾತ್ರಃ ಸ ದೋಡ್ಡೇಶ್ವರೋ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 111..

ಯಸ್ಯ ಸ್ತೋತ್ರಮಿದಂ ಪಠನ್ ವಿರಚಿತಂ ಶ್ರುತ್ಯರ್ಥಸಂದಾನಿತಂ
ಮುಕ್ತ್ಯರ್ಥಂ ಶಿವರಾಮಕೃಷ್ಣಸುಧಿಯಾ ದೋಡ್ಡೇಶ್ವರಾನುಜ್ಞಯಾ .

ಚಾಗ್ದೇವೀಮಧಿಕಾಂ ಶ್ರಿಯಂ ಚ ಲಭತೇ ವಿದ್ವಜ್ಜನೈರ್ವಂದ್ಯತೇ
ವಂದೇ ತಂ ಜಲಕಂಠದೇವಮನಿಶಂ ವಂದಾರುಚಿಂತಾಮಣಿಂ .. 112..

ಹೃದ್ಯಾನ್ ದ್ವಾದಶಸಂಯುತಂ ಶತಮಪಿ .

(further portions of the manuscript lost)

ಇತಿ ಶಿವರಾಮಕೃಷ್ಣವಿರಚಿತಂ ಜಲಕಂಠೇಶ್ವರಶತಕಂ ಸಂಪೂರ್ಣಂ .

Note: This stotra is on Bhagwan Shiva

jalakaNTheshvara at kAveripaTTanam, near

Vellore, TN written by Sivaramakrishna, at

the bidding of the local ruler doDDeshvara.

Lacunae have been noticed in the verses 52

to 66.

